
Г1АЛГ1АЙ  РЕСПУБЛИКА
ЗАКОН

«Г1алг1ай Республика Халкъа Гуллама депутаташ харжарах» долча Г1алг1ай Республика Закона   юкъе хувцамаш юкъедахьара хьакъехьа


Т1аийцад

   
Г1алг1ай Республика

   
Халкъа Гуллама                                 
     2015 шера 24 декабре
 
Статья 1


«Г1алг1ай Республика Халкъа Гуллама депутаташ харжарах» долча, 2007 шера 13 ноябре т1а а ийца  №40-РЗ йолча Г1алг1ай Республика Закона (газет «Г1алг1айче», 2007, 17 ноябре; 2009, 23 июне; 2011, 7 апреле, 7 июне, 9  июле, 18 августе, 24 ноябре;  2013, 12  январе, 31 августе; 2014, 8 ноябре; 2015, 2  апреле, 9 июне) юкъехьо 1обелгалдаь хувцамаш: 

1) 5 статьяй 6 даькъе  дешаш  «а (е) мунмципальни» д1адаха;
2) 6 статьяй 2 дакъа укх редакце д1аязде:

«2. Халкъа Гуллама депутаташ кердача созывах хьахаржар оттаду Халкъа Гулламо. Хоржамаш д1адахьарах соцам т1аэца беза кхадж тосса ди оттале 100 ди хьалха а 90 денал т1ехьа а доацаш. Кхадж тассара ди да Халкъа Гуллама депутатий полномочеш чакхйоаллача шера сентябрь бетта шоллаг1а к1иранди е Халкъа Гуллама депутаташ, укх статьяй 3, 5 доакъоша, «Российски Федераце гражданий хоржамий бокъонии референдуме дакъа лацара бокъони керттерча гарантейх» долча Федеральни закона 82 статьяй 6 пункто белгалъяь  моттигаш ца лаьрх1ача. Хоржамаш д1адахьарах бола соцам кепатоха беза дукханешка хоам бара средствашка, из т1аийцача денз пхе денал т1ехьа ца доаккхаш.
3) 9 статьяй 2 даькъе дешаш «кепатох паччахьалкхен а  муниципальни а  периодически кепайоазон изданешка» хувца дешашца «кепатох республикански паччахьалкхен периодически изданешка»;

4) 12 статьяй 1 даькъе дешашта «кхыча паччахьалкхен агента декхараш кхоачашдеча, кхыча паччахьалкхен организацеша» т1ехьа т1атохар де дешашца «дуненхалкъашта юкъерча организацеша а дуненхалкъашта юкъерча юкъарча боламаша а коммерчески йоацача организацеша,», дешашта «Халкъа Гуллама депутаташ» т1ехьа т1атохар де дешашца «, иштта хоржамий компанешка кхыча кепара дакъа лацар»;
5) 13 статьяй 4 даькъа т1атохар де ер чулоацам болча предложенеца:

«Российски Федераце гражданий хоржамий бокъонии референдуме дакъа лацар бокъони керттерча гарантейх долча» Федеральни законо белгалъяьча моттигашка хоржамий участкай перечень а цар доазонаш хоадаме белгалдар кхоачашду хоржамаш д1адахьарах бола соцам официально кепатеха (бовзийта) 10 денал т1ехьа а ца доаккхаш.»;

6) 14 статьяйна т1атохар де ер чулоацам  болча 4 даькъаца:

«4. Укх статьяй 1  даькъо оттаяьча ханал т1ехьаг1а в1ашаг1ъехкача хоржамий  участках бола хоам кепатеха (нахала  баьккха) беза из арг1а  йолча  доазон хоржамий комиссено уж в1ашаг1ъехкача денз шин  денал т1ехьа а ца  доаккхаш.»;

7) 15 статьяй 15 даькъе дешаш «68 статьяй 1  даькъо» хувца дешашка «68 статьяй 1 а 2 а  доакъошца»;

8) 18 статьяй 101  даькъе дешаш «Паччахьалкхен теле а (е)  радиовещани ю  организацеш а паччахьалкхен  а муниципальни а периодически кепайоазон изданеш» хувца дешашца  «Республикански теле а (е) радиовещани ю  организацеш а  республикански  паччахьалкхен периодически  кепайоазон изданеш а»;

9) 19 статьяй 2  даькъа  13  пункт  укх  редакце  д1аязье:

«13) д1ач1оаг1ъю хоржамий бюлетена кеп а техкст а;»;
10) 20 статьяй 2 даькъе 4 пункте дешаш «15 статьяй 4 а 6 а доакъош» хувца дешашца 15 статьяй 4 – 6 доакъошца»; 
11) 23 статьяй 2 даькъе дешаш «кепатох паччахьалкхен а  муниципальни а  периодически кепайоазон изданешка» хувца дешашца «кепатох республикански паччахьалкхен периодически изданешка»;
12) 25 статьяй 2 даькъе дешаш «кхыйола структурни подразделенеш а» д1адаха;
13)  27 статьяй 5 даькъа 1  пункт укх редакце д1аязъе: 
«1) лаьрхх1а хоржамий счет хьаеллара а д1акъовлар а;»;

14) 28 статье:
а)  3 дакъа укх редакце д1аязде:

«3.Хоржамий объединене кандидатий список хьалхататтар кхоачашду хоржамаш д1адахьарах бола соцам официально кепатеха (бовзийта) 30 ди доалача ханачухь. Хоржамий объединене бокъо я кандидатий цхьа список хьалхататта.»;


б) 4 даькъа 2 пункте дешашта «съезда, (конференце) делегаташ т1ехьа т1атохар де дешашца «юкъарча г1уллама доакъошхой»;
15) 30 статье:  
а) 1 даькъе дош «дешар» хувца дешашца «профессиональни дешарах (долаш хилча) дешара къахьегам д1ахьоча организаци белгал а еш, из чакхъяьккха шераши, дешарахи квалификацехи долча документа реквизиташ а», дешашта «кандидата суд яр» т1ехьа т1атохар де дешашца «налогоплательщика идентификационни  номер, из йолаш яле.»;
б) 4  даькъа  1  пункте:

шоллаг1ча  предложене дешаш «нагахьа санна кандидата д1адоаданза е д1адакханза суд яр дале» хувца дешашца «нагахьа санна кандидата суд яр хиннадале е долаш дале», дешашта «кандидата суд ярах» т1атохар де дешашца «, нагахьа санна суд яр д1адаьккха е д1адоадаь дале, иштта суд яр д1адаьккхача е д1адоадаьча ханах а дола сведенеш»;


кхоалаг1ча предложени дешаш «политически парте, юкъарлен болама массаза а къахьегаш йолча  кулгал дара органо официально тешал даь» хувца дешашца «политически парте, кхыболча юкъарлен болама уполномоченни саго е политически парте кхыболча юкъарлен болама арг1а йолча структурни подразделене уполномоченни саго»;
в) 6 дакъа ух редакце д1аяъзде:  
1) паспорта, копи (Российски Федераце Центральни хоржамий комиссено белгалъя паспорта оаг1оний), е гражданина паспорта меттел документа. Законо белгалдар могаду паспорт е гражданина паспорта меттел дола документ кандадата ше хоржамий комиссене документаш д1алуча хана д1агойтар, укх статьяй 5 даькъаца нийса, паспорта е гражданина паспорта меттел долча документа копи хьаду хоржамий комиссе кандидата гуччахь, тешал ду заявлении цунцара документаши д1аийцача саго;

2) заявлене т1а белгалдаь дешарах, балха е служба керттерча моттигах (къахьегама тайпах), иштта кандидат депутат хиларах тешал деча документий копеш.»;
16)  29  статьяй  1  даькъе  дешаш  «е  кхыйола  структурни  подразделенеш»  д1адаха;
17)  31 статьяйна т1атохар  де ер чулоацам болча 3-6  доакъошца:

«3. Политически парте, цун региональни отделене е цун структурни подразделене (нагахьа санна кандидатий список региональни отделене е цун  структурни подразделене хьалхаттар политически парте уставаца белгалдаь дале) (д1ахо – укх статье политически парте хьалхататтар) кандидатий список харжархоша хьаллаьца лоарх1, харжархоша кулгаш яздар гулде а ца дезаш, нагахьа санна политически парте хьалхатетта кандидатий федеральни список т1еххьара Российски Федераце Федеральни Гуллама Паччахьалкхен Дума депутаташ хоржаш хиннача чакхенах депутатски мандаташ д1а-хьа декъа мукъа бенна хилча е федеральни хоржамий округе г1олла кхадж тоссаш дакъа лаьцача харжархоша кхадж тесса бале. 
4. Политически парте укх статьяй 3 даькъо дер д1а-хьа ца даржаш, кандидатий список хьалхатеттача харжархоша хьаллаьца лоарх1, харжархоша кулгаш яздар гулде а дезац,нагахьа санна политически парти хьалхатетта кандидатий список Г1алг1ай Республика Халкъа Гуллама депутаташ хоржаш т1еххьара хиннача хоржамий чакхенах депутатски мандаташ д1а-хьа декъача мукъа бенна хилча е ца1 йолча хоржамий округе кхадж тоссача хана 3 процентал к1езигах доацаш харжархоша кхадж тесса бале.

5. Укх статьяй 3 а 4 а доакъоша дер шоай хьакъехь д1а-хьа ца даржача политически парте хьалхатетта кандидатий список хьаллаьца а лоарх1 харжархоша кулгаш яздар гулде а дезац белгалдаьча хоржамашка 1обелгалъяьча укх моттигех: 

1) политически парте хьалхатетта кандидатий списка Г1алг1ай Республика муниципальни образованей представительни органий т1еххьара хиннача хоржамий чаккхенах депутатий мандаташ д1а-хьа декъа мукъа беннабале цхьаннахьа мукъах а;
2) Г1алг1ай Республика муниципальни образованей представительни органашка т1еххьара хиннача хоржамашка политически партей кандидатий спискайх Г1алг1ай Республика доазон т1а регистраци яьча харжархоех 0,5 процентал к1езигах боацачар кхадж тесса бале.

6. Шоай хьакъехьа укх статьяй 3-5 доакъоша белгалдер д1а-хьа даржача политически партей спискаш оттаю Г1алг1ай Республика Хоржамий комиссено, чуоттаю хоам бара – телекоммуникационни сете «Интернет» сайта чу, Халкъа Гуллама депутаташ харжара  чаккхенашца нийса керда а йоах.»;
18) т1атохар де ер чулоацам болча 311 статьяйца:

«Статья 311. Кандидатий спискаш хьалхататтар  хьаллацар
1. Кандидатий спискаш хьалхататтар  хьаллоацаш, харжархой кулгаш яздар  гулде деза  «Российски Федераце гражданий хоржамий бокъонии референдуме дакъа лацара  бокъон а  керттерча гарантейх»  долча Федеральни закона  37 статьяйца нийса  оттаяь  дукхали условеши лораеш, «Российски Федераце гражданий хоржамий бокъонии референдуме дакъа лацара  бокъони  керттерча гарантейх»  долча Федеральни закона белгалъяьча статья е оттаяьча  положенешца «Российски Федераце гражданий хоржамий бокъонии референдуме дакъа лацара  бокъони  керттерча гарантейх»  долча Федеральни закона  нийса хьаяь,  хьалйиза, тешал даьи Г1алг1ай Республика  Хоржамий комиссе д1аяла еза кулгаш яздара листаш, «Российски Федераце гражданий хоржамий бокъонии референдуме дакъа лацара  бокъони  керттерча гарантейх»  долча Федеральни закона нийса кулгаш яздар гулде ца деза  моттигаш ца  лаьрх1ача.

2. Кандидатий список  хьаллоацаш кулгаш яздар гулде  йиш я кулгаш яздара  листаш хьаярах мах д1абеннача дийнахьа денз, «Российски Федераце гражданий хоржамий бокъонии референдуме дакъа лацара  бокъон а  керттерча гарантейх»  долча Федеральни закона оттаяьча кепе, арг1а йолча  хоржамий фрнда  средстваех хьаяь а йолча. Кулгаш яздара листа т1а белгалду, кулгаш яздара листаш хьаярах мах д1абеннача  лаьрхх1ача хоржамий счета таьрахь.

3. Кулгаш яздар гулду  республикански хоржамий  округе оттаме хоржамий  бокъо йолча  харжархошта юкъе, духхьал арг1а йолча  хоржамий фонда  средстваех. Кулгаш яздар  гулдеча дакъа лаца йиш яц паччахьалкхен  1аьдала органаша, моттигерча шедоалдара органаша,  доалахьен башхало а  йоацаш организацей урхалдара органаша,  хоржамий комиссей  дош оттача  доакъашхоша, цунца нийса  харжархошта кулгаш яздар  гулдеча  дакъа лацара  1откъам бе а кулг яздарах  совг1ат дала а бокъо яц. Кулгаш яздар д1адахьар  дийхка да балха  моттигашка, алапи, пенсеш, пособеш, стипендеш,  кхыдолча боараме алапеш луча хана а  моттигашка а,  иштта  благотворительни  новкъостал деш а. Ер белгалдаь куцаш лора а ца деш  гулдаь кулгаш яздар  бокъонцахьа дац.

4. Нагахьа санна  кулгаш яздара листаш т1а даннеш д1аяздеча  кандидата суд яр  хинна дале  е долаш дале, кулгаш яздара листа т1а  совнаг1а  д1аязду  кандидата суд ярах  дола сведенеш. Нагахьа санна  шийх дола сведенеш кулгаш яздара листа т1а долча  кандидато ше  баллотироваться  де раьза  хиларах йолча заявлене т1а  «Российски Федераце гражданий хоржамий бокъонии референдуме дакъа лацара  бокъони   керттерча гарантейх» долча Федеральни закона 33 статьяйца нийса ше  политически  партена е кхыйолча  юкъарлен  объединене  юкъе  хиларах а цу  политически парте е  юкъарлен объединене йолча  ший  статусах а  белгалдаь дале, цу  хьакхьехь дола сведенеш кулгаш яздара листа т1а  д1аязду.

5. Харжархочо кулг язду, из яздаь ха  белгалъю,  иштта ший  тайпан ц1и, ц1и, даь ц1и, ваь шу  (кхадж тоссача денга  18 шу доалачо -  совнаг1а ше ваь бутт а ди а язду), вахача моттига адрес, паспорта  е гражданина паспорта меттел долча документа  сери,  таьрахь. Харжархочох дола  даннеш, кулгаш яздара листа  т1а кулг яздеча, из  яздара ха оттаеш  кхоачашде йиш я хоржархочун дехарах, кандидат  хьаллоацаш кулгаш яздар гулдеча саго. Белгалдаь дола даннеш д1аязде  деза духхьал кулг  кара йоазонца, цу хана къоаламех пайда эцар могадеш даи. Кулг а язду, из  яздаь ха  а оттаю харжархочо ше ший  кулгаца. 

6. Х1ара кулгаш яздара  листа тешал де  деза  харжархой  кулгаш яздар  гулдеча саго. Кулгаш яздара листа  тешал деча хана, кулгаш яздар  гулдеча саго ше ший  кулгаца  д1аязъю ший  тайпан ц1и, ц1и, даь ц1и, ваь ха,  вахача моттига адрес, паспорта е  гражданина  паспорта меттел долча документа таьрахь,  хьаденна ха,  из хьаденнача органа ц1и е код,  иштта ше кулг язду из яздаь ха а оттаеш.

7. Кандидатий список  хьалхататтар  хьаллоцаш  харжархоша кулгаш  яздаьча х1ара листа  тешал де деза, хоржамий объединене уполномоченни викало. Кулгаш яздара листа  тешал деш хоржамий объединене уполномоченни викало ший  тайпан ц1ера, ц1ера, даь ц1ера духхьал ше  кулг язду, из яздаь  ха а оттаеш.

8. Кулгаш яздар  гулдаь даьлча  хоржамий объединене  уполномоченни  викало дагарду гулдаь кулгаш яздар, кулгаш яздар гулдара чаккхенах шин экземплярах  протокол  оттаду, Г1алг1ай Республика Хоржамий  комиссено оттаяьча кепе, т1аккха белгалдаьча х1ара экземпляра т1а кулг язду.
9. Кулгаш яздара листаш Г1алг1ай Республика Хоржамий комиссене д1алу брошюраш а даь таьрахьаш а увттадаь. Кулгаш яздара листашца цхьана комиссе д1алу каьхата т1а дола а машенеца дешалу а кулгаш яздар гулдара чаккхенах дола протокол а. Хоржамий объединени декхарийла я Г1алг1ай Республика Хоржамий комиссе харжархой кулгаш яздар гулдеш хиннарий список отта а яь д1аяла, кулгаш яздар гулдаьча нахах дола сведенеш а цар кулгаш яздар а нотариально бакъде, иштта Г1алг1ай Республика Хоржамий комиссе цу белгалбаьча наьха список машено ешача боараме, комиссено оттаяьча кепе д1аяла.»;
19) 35 статья укх редакце д1аязъе:

«Статья 35. Кандидатий списка регистраци яра хоржамий документаш д1адалар 
1. Кандидатий списка регистраци яра, хоржамий объединене уполномоченни викало, кхадж тосса ди отталехьа 75 денал хьалха а доацаш 45 денал т1ехьа а доацаш Г1алг1ай Республика Хоржамий комиссе д1алу 1абелгалдаь документаш:

1) хоржамий объединене хоржамий фонда лаьрхх1а хоржамий счет хьаеллар бакъду документ;

2) кандидатий списка юкъе из д1ач1оаг1ъяьчул т1ехьаг1а хиннача хувцамех дола сведенеш, хьалхаг1а Г1алг1ай Республика Хоржамий комиссене д1аеннача кандидатий списка юкъерча х1ара кандидатех долча сведенешта юкъе хиннача хувцамех дола сведенеш, «Российски Федераце гражданий хоржамий бокъонии референдуме дакъа лацара бокъони керттерча гарантейх долча» федеральни закона положенешца нийса (нагахьа санна уж тайпа хувцамаш долаш дале);

3) кандидатий списка юкъе вихьача х1ара кандидата хьакъехьа, - кандидата уведомлени, цун счеташ (вкладаш) ца хилар, Российски Федераце доазонал арахьа йолча кхыча паччахьалкхен банкашка, кулг кара ахчах а маьхалаш лелаеш ца хиларах, кхыча паччахьалкхен финансови кхоачо доалахьа а (е) пайда эцаш а ца хиларах; 

4) нагахьа санна «Российски Федераце гражданий хоржамий бокъонии референдуме дакъа лацара бокъони керттерча гарантейх» долча Федеральни законаца нийса харжархой кулгаш яздар гулде дезе а:
а) харжархоша кулгаш а яздаь таьрахьаш а оттадаь брошюраш а даь кулгаш яздара листаш. Д1алуш долча, укх Законо оттадаьча кандидатий сптсок хьалхататтара хьаллацара харжархош кулгаш яздара укхал оттабаьча боарамал дукхаг1а хилар могаду, бакъда 10 процентал совнаг1а а доацаш;
б) харжархой кулгаш яздар гулдара чаккхенах дола протокол каьхата а машенаца дешаргдолча боараме, укх Закона 31.1 статьяй 9 даькъо белгалдаьча д1адехашца нийса оттадаь а долаш;

в) кулгаш язду листаш хьаярах мах д1абалар бакъдеча документа копи;

5) укх Закона 31статьяй 3-5 статьяша дер шоай хьакъехьа д1а-хьа ца даржача, политически парте хьалхатеттача кандидатий списка регистраци е совнаг1а д1алу кандидатий список хьаллоацаш харжархоша кулгаш яздаь кулгаш яздара листаш, иштта кулгаш яздар гулдара чаккхенах дола протокол, каьхата т1а шин экземплярах, Г1алг1ай Республика хоржамий комиссено оттаяьча кепе.»;
6) кандидатий списка регистраци яра законо белгалдаь дола  кхыдола документаш.

2. Списка регистраци яра документаш д1аэцаш Г1алг1ай Республика Хоржамий комиссено хоржамий объединене уполномоченни викала д1алу уж д1аэцарах тешал ду документ, уж д1аэцара а чакхдалара а ха оттаеш. Кулгаш яздара листаш д1аелча Г1алг1ай Республика Хоржамий комиссено тешал ду кулгаш яздара листаш чуйолча х1ара папкана мохьар (лаьрхх1а штамп) оттаеш, тохк д1аеннача кулгаш яздара дукхал, кулгаш яздара чаккхенах долча протокола т1а белгалбаьча боарама нийса дий, цул т1ехьаг1а хоржамий  объединене уполномоченни викала д1алу хьаденна документаш а кулгаш яздара листаш я д1аэцара тешал ду документ, уж д1аийца ха, хан-юкъ, кулгаш яздара листий а харжархоша кулгаш яздара таьрахь а оттадеш.
Г1алг1ай Республика Хоржамий комиссен бокъо яц, Хоржамий объединене уполномоченни викал шоаш д1алоацача фусаме чукхачар дехка е кандидатий списка регистраци е цо хьадена документаш хьа ца эцаш дита, нагахьа санна уж укх статьяй 1 даькъе белгалъяь ха ялалехьа хьаденна дале.»;
20) 36 статьяйна т1атохар де ер чулоацам болча 7-11 доакъошца:

«7. Кандидатех дола сведенеш диза ца  хилар  гучадоале,  законо кандидатий список хьалхататтарах хоам  д1абе а царна регистраци е а  белгалдаь дале  е документаш  хьалдизарах д1адехараш лораду документаш ца хилар  дале, арг1а йолча  хоржамий  комиссено, кандидатий списка регистраци яра  дош дувца хоржамий комиссен  кхетаче хила кхаь денал к1езигах йоаца ха  йиссача,  кандидатага, хоржамий объединенега хоам д1абу. Кандидатий списка регистраци яра дош дувца деза хоржамий комиссен  кхетаче хилале цхьан денал к1езигах йоаца  ха  йиссача, хоржамий объединене  бокъо я, ше  хьалхатеттача кандидатех дола сведенеш т1адолча документаш т1а хувцамаш  юкъедахьа, иштта кхыдолча  документашка  а (харжархоша кулгаш яздаь кулгаш яздара  листаш, кулгаш  яздар  гулдаьрий список ца лаьрх1ача) хоржамий комиссе кандидатий список  хьалхататтарах а  царна  регистраци ярах д1аденнача, уж  белгалдаь документаш законо  д1адехарашта нийса  дерзадеш, цу  даькъе уж кепе  доаладаь а. 

Хоржамий объединене д1аденна  документ  хувца бокъо я нагахьа санна из  законо  д1адехараш толхадеш хьалдиза дале. Нагахьа санна укх Законо из  хилар  белгалдаь  дола документа копи деце,  хоржамий объединене бокъо я  кандидатий списка  регистраци яра дош дувцача хоржамий комиссен кхетаче хилалехьа цхьан денал  к1езигах йоаца ха  йиссача из д1адала.»;

8.Тохкам бе безаш да деррига а кулгаш яздар.Тохкам беча юкъеоза йиш я лохехьа латтача комиссей доакъошхой, чурча г1улакхий органий, юстице учрежденей, т1ема комиссариатий, Российске Федераце гражданаш Российски Федераце доазон т1а хулача а бахача регистрационни учет яра органий, иштта паччахьалкхен кхыйолча органий говзанчех бола эксперташ.

Экспертий чаккхена к1ийле хинна отт харжархоех, референдума доакъашхоех дола сведенеш, цар кулгаш яздар нийса а (е) бокъонцахь доацаш ларх1ара.

Экспертий чаккхе йоазонца язъю кулгаш яздара листаш тахкара ведомстваш т1а е кхыдолча документа т1а. Укх балха юкъеэза эксперташ керттерча балхара мукъа бут, царга ют балха моттиг (дарж), оттаяь даржа окладаш а балхара луш дола кхыдола ахчаш а.
9. Кулгаш яздара листаш т1ара харжархоех дола сведенеш бакъ дий хьажара пайда эц ГАС «Хоржамаш» ц1и йолча системах а цу юкъе хоржархой регистр а йолаш.

10. Бокъонца доацаш лоарх1 цхьан саго кхычунна хьалхара яздаь кулг, укх статьяй 7 даькъаца нийса харжархой кулгаш яздар тахка юкъеэзача эксперта чаккхен к1ийлен т1а.

11. Бокъонцахь доацаш лоарх1:

1) кулгаш яздара белгалъяьча ханачухь гулдаь кулгаш яздар, цу даькъе кулгаш яздара листаш хьаярах мах д1абеннача денал хьалха гулдаьраш а;

2) хьинаре хоржамий бокъо йоацача наьха кулгаш яздар;

3) кулгаш яздара листа т1а бокъонца доаца сведенеш яздаьча харжархоша яздаь кулгаш. Цу моттиге кулг яздар бакъахьа доацаш лоарх1 Российски Федераце гражданаш Российски Федераце доазон т1а баха хулача е бахаш болча регистраци еча органа официальни справка хилча, е укх статьяй 7 даькъаца нийса юкъеэзача эксперта чаккхен к1ийлен т1а:
4) укх Законо д1адехача сведенейх моллаг1а а белгал ца дой а, (е) кулгаш яздара листа т1а харжархочо ше йоазув даь ха оттаяь еце;

5) кулгаш яздара листа т1а сведенеш кулг кара доацаш я къоаламца яздаь дале;
6) кулгаш яздара листа т1а харжархоша кулгаш яздаьча ханах тоадараш дале, нагахьа санна уж тоадараш харжархоша белгалдаь деце, иштта харжархоша кулгаш яздар укх статьяй 7 даькъо белгал ма дарра юкъеэзача эсперта чаккхен к1ийлен т1а харжархоша яздар ха оттаяь хилча;
7) харжархоша кулгаш яздар, цу кулгаш яздарашта нийса тоадараш дале, нагахьа санна уж тоадараш харжархоша е харжархой кулгаш яздар гулдеча наха лаьрхх1а белгалдаь деце;

8) деррига а харжархой кулгаш яздара листаш т1ара кулгаш, нагахьа санна харжархой кулгаш яздар гулдеча саго а (е) кандидата, кандидатий список хьалхатеттача хоржамий объединене уполномоченни викала, е царех ца1 кулг яздар хинна а бакъ деце, е кулгаш яздара листа тешал даьр, кулгаш яздар гулдеча денга 18 шу даланза волча саго даь дале а (е) белгалваь саг судо кхетаме ца хилар бакъда дале, е кулгаш яздара листа тешал дара ханах ца1 мукъах кулг кара д1аяздаь деце, е харжархой кулгаш яздар гулдеш волча сагах долча сведенешца а (е) цу белгалваьча саго кандидатий список хьалхатеттача хоржамий объединене уполномоченни викало, кулгаш яздаь ха оттаеча тоадараш дале, ши ший арг1ах кулгаш яздар гулдеча, кандидатий список хьалхатеттача хоржамий объединене уполномоченни викало лаьрхх1а белгалдаханза тоадараш дале, е харжархой кулгаш яздар гулдаьча сагах,кандидатий список хьалхатеттача хоржамий объединене уполномоченни викалах дола сведенеш кулгаш яздара листа т1а биззача боараме яздаь деце е бакъдеце е харжархой кулгаш яздар д1ахьоча сагах дола сведенеш цо ше кулг кара яздаь деце е кулг кара доацаш е къоаламца яздаь дале;
9) харжархой кулгаш яздар «Российски Федераце гражданий хоржамий бокъонии референдуме дакъа лацара бокъони керттерча гарантейх долча» Федеральни закона белгалъяьча кепе йоацача а (е) кулгаш яздара листа т1ара а (е) Федеральни закона 37 статьяй 9 а 10 а пункташца белгалдаь сведенеш юкъедихьа деце а (е)  «Российски Федераце гражданий хоржамий бокъонии референдуме дакъа лацара бокъони керттерча гарантейх долча» Федеральни закона белгалъяьча кепе йоацача Федеральни закона 37 статьяй 5 пункто д1адехараш лора ца деш хьаяь яле;
10) «Российски Федераце гражданий хоржамий бокъонии референдуме дакъа лацара бокъони керттерча гарантейх долча» Федеральни закона белгалъяьча кепе йоацача Федеральни закона 37 статьяй 6 пункто д1адехараш толхадеш гулдаь харжархой кулгаш яздар;

11) харжархой кулгаш яздар, нагахьа санна царех дола сведенеш кулгаш яздеча харжархоша шоаш кулгаш яздара листа юкъебихьача, цу кулгаш яздара листа т1а д1аяздаь дале, укх статьяй 7 даькъаца нийса юкъеэзача эксперта чаккхен к1ийлен т1а;

12) харжархой деррига а кулгаш яздар, нагахьа санна цунна, укх Закона 311 статьяй 9 даькъаца списка юкъевахьанза волча уж гулдаьча саго тешал даь дале;

13) харжархой кулгаш яздар гулдечо кулгаш яздара листа кулгаш яздара кандидатий список хьалхатеттача хоржамий объединене уполномоченни викало тешал даьчул т1ехьаг1а харжархоша яздаь кулгаш;
14) кулгаш яздара листа т1а дола харжархой кулгаш яздар, нагахьа санна кулгаш яздар гулдаьча саго тешал дар, кандидатий список хьалхатеттача хоржамий объединене уполномоченни викало тешал деш йоазув даьчул т1ехьаг1а даь дале.»;

21) 37  статье:

а) даькъа  т1атохар де ер  чулоацам болча  15-17  доакъошца:
«15) кандидатий списка регистраци е д1аденнача харжархоша  кулгаш яздара юкъе 10 процентал дукхаг1а, кулгаш яздар дийхкача гулдаь кулгаш яздар дале;

16) тохкам бе хьакъоастадаьча  юкъара кулгаш яздара юкъе 10 процент е кхы дукхаг1а нийса доацаш а (е) бокъонца доацаш  кулгаш яздар дале;

17) кандидатий списка регистраци е д1аденначарех кхоачам балла нийса дола харжархоша кулгаш яздар деце.»;

б) 4  даькъе:
9  пункте  дешаш «33  статьяй  2  а  3  а пункташа»  хувца  дешашца  «33  статьяй  2, 3  31 пункташца»:
т1атохар   де  ер чулоацам  болча  10  пунктаца:
«10)  цар  укх Закона  42 даькъо  д1адехараш  лора  ца  дар.»;

22) 40 статьяй 3 даькъе дешаш «Российски Федераце прокуратура  йолчара  Следственни комитет» хувца дешашца «Российски Федераце Следственни комитета»;

23)  42  статьяй  5  даькъе  дешашта  «т1ехьадоаккх»  т1атохар  де  дешашца  «кхаь  беттал  дукхаг1а  йоацача  ханна»;  шоллаг1а  предложени  д1аяккха;
24)  47  статьяйна  т1атохар  де   ер  чулоацам  болча  11даькъаца:
«11. Паччахьалкхен  телерадиовещане  организацеш, паччахьалкхен  периодически  кепайоазон изданеш, укх Законе  кхетаю «Российски Федераце  гражданий хоржамий бокъонии  референдуме дакъа лацара  бокъони  керттерча  гарантейх долча» Федеральни закона  47 статьяца оттадаьча  д1адехарашца белгалъяь телерадиовещане организацеши периодически  кепайоазон изданеши;
25) 48 статьяй  11 даькъе дешаш «цхьан региональни паччахаьлкхен» хувца дешашца «цхьан республикански паччахьалкхен»;
26) 50 статье:
а) 1 даькъе дешаш укх статьяй 2  даькъо белгалъяь моттигаш ца лаьрх1ача» д1адаха;
б) 2 даькъа низ д1абаьнна ларх1а:

в) 13 даькъе шоллаг1а предложени д1аяккха;
27) 56 стьатьяй 9 даькъе т1атохар де ер чулоацам болча предложенеца: «Г1алг1ай Республика Хоржамий комиссен хоржамаш деча бюджетни средстваех расходаш яра отчет д1алу Халкъа Гулламе, Халкъа Гуллама депутаташ харжарах йола чаккхе официально кепатехачул т1ехьаг1а кхаь  беттал т1ехьа ца доаккхаш.»;
28) 57 статьяй 6 даькъа т1атохар де ер чулоацам болча 5 пунктаца:
«5) кандидатий список хьалхататтар хьаллацара харжархой  кулгаш яздар  гулдар   в1ашт1ехьдаккхара-техкнически  эшараш  кхоачашдеча  финансови  1алашо  яр,  цу  даькъе харжархой  кулгаш  яздар  гулдаьча  наха  алапи дала  а.»;
29) 61  статье:
а)  ц1ерах дош «сводни»  д1адаккха;

б) 2 даькъе:

дош «сводни» д1адаккха;

хьалхарча  абзаце  дош  «сводни»  д1адаккха;

1 пункте дешаш «(хоржамий объединене средстваш)» д1адаха;дешаш «200 эзар,  сом» хувца дешашца «50 эзар сом»; 
2 пункте дешаш «дешаш «(хоржамий объединене средстваш)» д1адаха, дешаш  «100 эзар,  сом»  хувца дешашца «25 эзар сом»;

3 пункте дешаш «(хоржамий объединене средстваш)» д1адаха; 
4 пункте дешаш «хоржамий объединене счета т1ара» д1адаха; 
5 пункте дешаш «хоржамий объединене счета т1а» д1адаха;

30) 62  статьяй 3-13  шоай  низ  д1абаьнна  ларх1а;

31)  63 статье: 

а) 1 даькъе дешаш «кандидатий пайдаех а  рузкъах а, уж пайда хьабалара  куцех а  д1аденна сведенеш» хувца дешашца «Федеральни закона 33 статьяй 3 а 3.1  пункташца нийса  кандидаташа  д1аденнача рузкъех, из  хьадаларах,  расходех,  кандидаташа «Российски Федераце гражданий хоржамий  бокъонии референдуме дакъа лацара бокъони  керттерча  гарантейх долча» Федеральни закона 33 статьяй 33  пунктаца белгалдаь д1адехараш кандидаташа лорадара;

б) 63 статье 2 даькъа дешаш «Керттера  урхалле» хувца дешашца «доазон  учреждени»;

в) 3 даькъа т1атохар де  ер  чулоацам болча  предложенеца:

«Совг1ат  далара  арг1а  д1аоттаю  Г1алг1ай  Республика  Хоржамий  комиссено.»;

г) 5 даькъа  2 пункт укх редакце д1аязъе:

«2) кхоачо ю кандидатий, цар  истий (моарой),  кхенза долча берий  пайдаяхи рузкъахи, уж хьадаларахи, кандидатий, цар истий (моарой), кхенза долча берий  расходех, ахча вкладех, а  мах болча каьхатех а,  цу даькъа  акцех,  кандидаташа коммерчески организацей  капитале кхыча тайпара дакъа лацарах, кандидатий, цар истий (моарой),  кхенза долча берий а Российски Федераце доазонал  арахьа долча  рузкъах, цу  даькъе тешам бенна урхал де д1аденна долча  рузкъах дола сведенеш нийса дий тахкара,  кандидаташа «Российски Федераце гражданий хоржамий бокъонии  референдуме дакъа лацара  бокъони  керттерча  гарантейх  долча» Федеральни закона 33 статьяй 33  пункта белгалдаь  д1адехараш кандидаташа  лорадой а хьожаш, кхыдолча рузкъан кепе долча  декхарех;»;

32) 64 статьяй 1 пункте  дешашца «моттигерча администрацен керте латтачо» т1ехьа т1атохар де  дешашца «арг1а йолча муниципальни образоване»;

33)  65 статьяй 3 даькъе дешаш «20 ди» хувца дешашца «30 ди»;

34) 66 статье:

а)  9  даькъе  дешаш  «10  ди  хьалхаг1а»  д1адаха;
б) 16 пункте  дешаш «Г1алг1ай Республика Хоржамий комиссено» хувца дешашца «Российски Федераце  Центральни хоржамий комиссено»;

35) 67 статье: 
а) 4  даькъе  дешаш  «кхадж  тосса  фусамаш  йийлла  ютт»  д1адаха;

б) 5 дакъа  укх редакце д1аязде:

«5. Участкови хоржамий комиссей дош  оттача  доакъашхоша  участкови хоржамий комиссен председателгара хьаэц хоржамий  бюллетенаш, харжархошта д1аялара, кулгаш язду уж д1аэцарах. Цул т1ехьаг1а участкови хоржамий  комиссен председатела  кхайкаду кхадж  тассара  фусам хьайийлла хиларах, т1аккха  харжархой кхадж тассар  д1адоладе    чухьех.»;

36) 71 статье: 
а) 3 даькъе  дешаш  «(цу моттиге  мегийташ дац хоржамий бюллетена т1а  хоржамий объединеней ц1ерашта  аьтта оаг1арахьа йола квадраташ йохаяр)» д1адаха;

б) 32 даькъа т1атохар де ер  чулоацам болча  абзацаца:

«Даькът1арча хоржамий комиссено кхаджамаш ларх1ара технически средстваех пайда эцаш хилча, кхаджамаш ларх1ар кхоачашду  «Российски Федераце гражданий хоржамий  бокъонии референдуме дакъа лацара  бокъони керттерча  гарантейх долча» Федеральни  законаца нийса, из ца  хилча Российски Федераце Центральни хоржамий комиссено  соцамца белгалде тарлу, ца1 доазонт1ара хоржамий  комиссено  болх беча доазон т1а  кхадж тасса  белгалъяча 5 процентал к1езигех йоацача  хоржамий участкашка (кхаьннел к1езигах йоацача хоржамий  участкашка) цу  тайпарча технически средстваех пайда  ийцача, даькъ т1арча хоржамий комиссей дош оттача даькъашхоша  шоаш, харжархой кхаджамаш т1ахьожама ларх1ар (кулг кара дагардар).  Цу  моттиге  белгалон кхадж тассар д1ахьу  лакхе  латтача  комиссено, кхадж тосса  ха  йистеяьнна ах сахьат доалача юкъа, х1аьар белгалон кхадж тассара  чаккхе х1ара даькът1арча комиссешта хьоам боацаш  д1айовзийт. Нагахьа санна  тайп-тайпарча  боараме дола хоржамаш а (е)  референдумаш  д1аяхьара денош в1ашаг1техача,  кхаджамаш т1ахьожама ларх1ара арг1а  д1аоттаю  хоржамий комиссено  д1ахьоча хоржамий,  референдума – боарамга хьежжа.»;

37) 72 статьяй 15 даькъе дешаш «1-17 муг1араш» хувца  дешашца «1-18 муг1араш»;

т1атохар  де  предложенеца «Нагахьа  санна харжархой кхадж  тассара  чаккхенах 19  а  т1ехьа доаг1ача   муг1араш  чу    тоадараш  юкъедахьа  дезаш  моттигаш  хилча  харжархой  кхаджамаш  шозлаг1а  дагарду.»;
38) 73 статьяй 12 дакъа укх редакце д1аязде:

«12. Халкъа Гуллама депутаташ харжарах долча Г1алг1ай Республика  хоржамий комиссен протокол а сводни таблица а шин экземплярах оттаду, цу моттиге протокола  т1а, сводки таблица т1а кулгаш язду Г1алг1ай Республика Хоржамий комиссен массе а дош оттача доакъошхоша. Протоколах д1атох, кхадж тассара чаккхенаш т1айолаш  дола, кхадж  тассара  чаккхенех  дола доазон комиссей  протоколех  дола  дизза даннеш, арг1а  йолча доазон комиссено  д1аийцача открепительни удостоверенейх, лохе латтача арг1а йолча доазон хоржамий комиссено  пайда  ца  эцаш  дитача   открепительни удостоверенейх, арг1а йолча доазон хоржамий комиссене д1адоадаьча  открепительни удостоверенейх, иштта  арг1а йолча доазон хоржамий комиссене доадаьча  открепительни удостоверенейх.»;

39) 74  статье:

а)  5  даькъе ялхлаг1а  предложени  д1аяккха;

б)  т1атохар де  ер  чулоацам  болча 51 даькъаца:

«51. даькъе предложени «Кандидатий списко д1аийца депутатски мандаташ д1алу регистраци яьча, кандидаташа белгалъяьча списка т1а уж д1аязбара арг1анга хьежжа»; 

40) 77 статьяй  4  даькъе  дешаш  «участкови  хоржамий  комиссеш  мел  йоацараш»   д1адаха;
41) 82 статье:

а) 4 даькъе дешаш «иштта Г1алг1ай Республика Хоржамий комиссено» хувца дешашца «иштта Российски Федераце Центральни хоржамий комиссено»;

б) 5 даькъа: 
7 пункте дешаш «5 статьяй 5 даькъе 4 пункте» хувца дешашца «5 статьяй 5 даькъе 6 пункте»;

т1атохар де ер чулоацам болча 8 пунктаца:

«8) регистраци яьча списка юкъевихьача кандидата регистраци яр судо д1адаккхар могаду, кандидатий списка регистраци яьча хоржамий комиссен заявленех, ший кандидатий списка регистраци яьча хоржамий объединене цу хоржамий округе, «Российски Федераце гражданий хоржамий бокъонии  референдуме дакъа лацара  бокъони  керттерча  гарантейх  долча» Федеральни закона 76 статьяй 7 пункта подпункта «в», «д», «з», «и» белгалъяьча моттиге е кандидато е цун ло1амах волча кхыча саго  харжархошта кхаъ бенналга бакъдича, е кандидат, кандидатий списка юкъара д1аваккха йиш йола, «Российски Федераце гражданий хоржамий бокъонии  референдуме дакъа лацара  бокъони  керттерча  гарантейх  долча»  Федеральни закона 38 статьяй 26 пункта подпункто «а», «б», «в», «г» белгалъяь керда хьалаш белгалдаьлча.  Цу моттиге керда гучадаьнна хьалаш лоарх1  кандидатий списка регистраци еча хана долаш хиннараш , бакъда кандидатий списка регистраци яьча хоржамий комиссена долга хайна а хиннадий а  ца ховш дале.».
42) «Кхадж  тассара  чаккхенах  долча  протоколе  юкъедихьа  т1ахьажара даннеш  в1аши  дистара»  3 т1атохаре:

а) шоллаг1ча  муг1аре таьрахьаш «+16-17» хувца «+17-18 таьрахьашца»;

 б) Диълаг1ча муг1аре  «18 + т1ехьа мел доаг1а муг1араш»  хувца дешашца «19 + т1ехьа мел  доаг1а муг1араш»;   


            в)  т1атохар  де  ер  чулоацам  болча  пхелаг1ча  муг1арца:

 «11 нийса 12+14+16»

          Статья 2 

